
1 . Актаныш ! Аның турында берсеннән-берсе гүзәл җырлар чыккан, мавыктыргыч риваятьләр сөйләнгән. Аның матур табигатенә , ап-ак каеннарына , бормаланып-бормаланып аккан Агыйделенә кемнәр генә сокланмаган да  таң калмаган. Бу гүзәллекне шагыйрьләр шигъри юлларга салган , композиторлар моңлы көйләргә күмгән , рәссамнар әкияттәгедәй матур картиналар иҗат иткән. Монда кем генә килсә дә , сихри матурлыкны күреп таң кала , юллары кабат монда китерә. 

2. Табигате белән хозур
    Бекнең як туган төбәк.

    Кышын ак карлары ява,

   Ак юллар , бәхет теләп.


Җәен кырларны күмәдер


Гүзәл җыр- иген шавы.


Кеше җирне яратуы, 


Хезмәте белән данлы.

3. Актанышның бәрәкатле җир икәнен белмәгән кеше юктыр. Ә изге җир бик күп талантлар үстерергә сәләтле. Туган ягыбыз мул уңышлы иген басулары , киң күңелле кешеләре белән генә дан тотмый. Аның абруен рухи байлык өләшүчеләр -шушы җирдә туып үскән күренекле шәхесләр күтәрә. Алар арасында кемнәр генә юк ! Республикабыз президентыннан алып , төрле тармакта хезмәт куючы игенчеләр , төзүчеләр , җырчылар , язучылар , шагыйрьләр бар.

5 Районыбыздан чыккан күренекле шәхесләр арасында авылдашыбыз - шагыйрь, журналист, Татарстанның атказанган мәдәният хезмәткәре Хәмит абый Миңнегалиевның да булуы безнең өчен зур горурлык.
6  Хәмит абый -гап-гади кеше. Ул югары уку йортында да укымаган , ләкин ул зур тормыш тәҗрибәсе үткән кеше . Үзенең иҗатка килүен , аның аша тормышы ямьләнүен , киләчәккә кыйбласы табылуын ул үзенең шигырьләрендә ачык итеп әйтеп бирә.  Аның шигырьләре- тормыш хакыйкате.Ул үзе турында болай дип яза:
7. Ат елында туганмын мин,

 Кучкар йолдызлыгында.

 Бик күп “йолдызларны” күрдем,

 Гомер , хезмәт юлымда.



Шөкер, канәгать йолдызның


Үземә язганына.

Шулай да кызыгасың бит

Яктырак янганына!..

Иншаллаһ, мин күпләренә

Шигъри котлау юлладым.

Мин кешеләрне зурладым,

Хезмәткә дан җырладым!



Барча шарж- теләкләрем


Чын күңелдән язылды.



Игенчеме, терлекчеме,

Аямадым җанымны!

Кат-кат яндым, кат-кат яздым

Тантана көннәрендә.

Һич тә үкенмим дуслар, 

Дөньяга килгәнемә.

8. Туган як,  туган җир , туган авыл... Болар һәрбер кеше өчен иң кадерле әйберләр. Монда син дөньяга  аваз салгансың,  яшел үләннәрендә тәгәрәп үскәнсең,   беренче авазларыңны да биредә әйткәнсең. Кеше күңелендәге тәүге хисләр дә нәкъ биредә уяна. Хәмит абый да туган авылын , аның матур табигатен бик яраткан , мәхәббәтен шигъри юлларга салган.

9. “ Туган авылым”
Синдә җиргә аваз салган,

Тәпи баскан кеше мин.

Синдә җырлыйм туган авылым

Син-бит гомер бишегем.


Сихри моңнарга күмелә


Кичләрең, иртәләрең.


Тәнгә сихәт , җанга куәт


Шифалы чишмәләрең.

Бисмилла әйтеп бабамнар

Синдә нигез корганнар.

Бәхетле яшәсеннәр дип,

Безгә дога кылганнар.


Догалары кабул булган


Ут уйныйдыр кулларда.


Сагынып, җирсәп кайтамын


Кайда гына китсәм дә.

Үз итәдер киленнәрен

Кодалар, кияүләрен.

Кочак җәеп каршылый ул

Кунакка килгәннәрен.


Туган авылым туганда ук


Йөрәгемә уелган.


Чит җирләрдә яшәсәм дә


Чыкмыйдыр ул исемнән.

10  Мәктәп еллары, укытучылар, бергә укыган классташлар. Гомер узган саен кеше күңеле үзенең белем алган мәктәбенә ашкына.  Үзе йөргән мәктәп сукмаклары , яраткан укытучылары,  сыйныфташлары турында хатирәләрне яңарта, алар белән очрашулар эзли. Хәмит абый Миңнегалиев Яңа Әлем мәктәбендә һәрчак көтеп алынган кунак булды. Ул укучыларны үзенең әле яңа гына табадан төшкән шигырьләре белән сөендерде, акыл киңәшләрен бирде.

11. “Туган мәктәбемдә булдым”
Сагынылган икән сагынылган,

Кыңгыраулы мәктәп елларым.

Эчтән генә күкрәп мең куандым,
Эчтән сыктап мин бер еладым...


 
Сүнмәгән лә икән безнең рух,

             Исән- остазларым рухы;


Укучылар гүя сабакташлар,


Күзләремә карап торучы...

“Вәгаләйкемәссәлам”- дип алар,

Басып миңа җавап бирделәр.

Күзләрендә балкып-янып тора,

Иман-инсаф дигән билгеләр.

...Дәрес бара. “Туган ягым “ буйлап,


Дәррәү чыгып киттек походка.


Күпме җыр-моң, хозурлыклар күрдек


Шул бер сәгать дигән вакытта!

Укытучылар кергән иде әле,

Туган якның моңын тыңларга;

Ходай илгә иминлекләр бирсен,

Һәм тынычлык бирсен елларга.


Мең рәхмәтле туган мәктәбемә,-

Очар канат биргән ояма.


Нинди бәхет! Хезмәт җырын җырлап,


Тату яшәү якты дөньяда!
     12.  Әни- җирдә иң газиз , якын кеше.  Ул сине тудырган, күкрәк сөтен имезгән, җыр көйләп бишектә тирбәткән, туган телне өйрәткән,  халык моңын күңелеңә сеңдергән. Аларның кылган изгелеген санап бетерү мөмкин түгел. Х. Миңнегалиев та әнисенә гомере буе рәхмәтле булып яшәгән.


13
“Әнкәйләр булмаса.”
Әнкәйләр булмаса, җирдә

Хәят тә булмас иде.

көннәрне нурларга төреп 

Ал таңнар атмас иде.

Әнкәйләр булмаса, җирдә

Чәчәкләр үсмәс иде.

матурлыгы күңелләрдән

Күңелгә күчмәс иде.

Әнкәйләр булмаса, җирдә

Кошлар сайрамас иде.

Канат кагып яшәр өчен

Тиңен сайламас иде.

Әнкәйләр булмаса, җирдә

Гүзәл җыр тумас иде,

буыннан буынга күчеп 

Яңарып тормас иде !

14. Безнең Актанышыбыз –авыл хуҗалыгы районы.  Ул алдынгы игенчеләре, сыер савучылары, төрле өлкәдә  хезмәт куючы хезмәткәрләре  белән дан тота.  Хәмит абый аларга багышлап шарж-эпиграммалар, шигъри котлаулар иҗат итә. Аларның күпчелеге  2004 елда чыккан “Хезмәттә танылганнар һәм шигырьгә салынганнар” , 2006 елда басылган “Туган көнегез белән” җыентыкларында урын алган.

15. Шагыйрь   матурлыкны күрә , тоя белгән .”Күңел серен язам ак кәгазьгә”,-дисә дә, аның шигырьләре , иң әүвәл  күңелендә туган , ул аларны яттан сөйли , кирәк тапса , ак кәгазьгә төшереп куйган.
16. “Язгы хисләр”
Басуларым тагын төс алдылар,-

Буразналар сызылып калдылар.

Буразналар кочагына назлап,
Игенчеләр орлык салдылар...

Балачактан күңелем тарта шулай,

Басуларга, хәтфә төсләргә.

Йомшак яңгыр булып явар идем,

Уҗым борын төрткән төшләргә.

Аннан кояш булып көләр идем,

Яшел кыяларны иркәләп...

Тук башаклар шавын тыңлый алсам,

Миңа җирдә башка ни кирәк?

17 . Шагыйрь һәрвакыт замана белән бергә атлады, дөнья вакыйгаларын үзенең йөрәге аша үткәрде. Шигырьләрендә бүгенге яшәешебезнең кайнар сулышын яктыртты, тематикасы тормышның төрле якларын колачлады.

 18. “Бүген Тукай туган көн”
19 . Балачак –һәрбер өчен иң кадерле иң самими вакыт .Х.Миңнегалиевның теләге: дөньядагы барлык балалар  матур, рәхәт тормышта яшәсеннәр, ачлык . ялангачлыкны күрмәсеннәр, тату булсыннар, дөнья аларга, алар яшисе, киләчәк аларныкы.

20 ” Сабыйлар хакына” 
Игенче җир сөрә

Иркәләп җил өрә,

Тартына-тартына.

Башаклар шауласын,

Ак калач дауласын,

Нарасый сабыйлар хакына.

Ал кояш нур түгә, 

Сандугач җыр сибә,

Талпына- талпына.

Көн боек булмасын,

Анадай елмайсын,

Нарасый сабыйлар хакына.

Яз хәбәр өләшә,

Яфраклар серләшә,

барысы да, барысы да:

туплар ут өрмәсен,

Күгәрчен гөрләсен

Дөньяда сабыйлар хакына.

21. Хәмит Миңнегалиев исеме безнең өчен бик якын. Без авылыбыздан шундый шагыйрь , журналист чыгуына бик шатбыз, аның белән чиксез горурланабыз.Ләкин ни кызганыч, аяусыз үлем аны безнең арабыздан иртә алып китте. Әгәр исән булса , бүген аңа 80 яшь тулган булыр иде. Үзе үлсә дә,  аның  исеме, ул язган шигырьләр, җырлар  авылдашларыбыз , райондашларыбыз күңелендә озак сакланыр. 

